
QuAI E tSChAI venderdI, Ils 28 da november 2014 19

■ PLAID PER LA DuMENGIA

«Miu carezau Diu, cu stoi jeu murir?»
venta la speronza sin sia vegni-
da, sco sogn Efrem attesta.

La damonda fatga da Bach en
sia otgavla cantada fatschenta

mintgin da nus, e nus seduman-
dein: «Cu, nua e co vegn il Segner
per clamar nus, essan nus semtgai
cu el splunta vid nossa porta?» Jeu
seregordel cun edificaziun dalla
preparaziun alla sentupada cun il
Segner, cu il nunemblideivel e pie-
tus pader Placi Berther seprepara-
va per la mort. Jeu vevel visitau el
en sia cella en claustra. El fuva mo
pli pial ed ossa e seseva avon ina
meisa, munida cun in crucifix, il
brevier, igl evangeli, la corda da
paternos e l’aua benedida. Las
preits fuvan vitas, senza cudischs e

«Igl apparat ei vi leu en scaffa», ha
el dau cuort e bien la risposta.
Aschia ei il bien pader Placi sepre-
paraus per la sentupada cun il
Segner che ha clamau el ils 3 da
zercladur 1993 ella perpetnadad.
In auter exempel edificont anflein
nus ella veta digl anteriur plevon
d’Avegno sper Locarno. Ina inter-
pretaziun ualti riscada dalla mort.
Per passatemps zambergiava il ple-
von sco scrinari cun lenn. Aschia
veva el denter auter schizun sem -
tgau siu vischi da morts e deponiu
quel sut siu letg. Aschia emblidava
el ni da di ni da notg la sentenzia
latina «memento mori».

Gie, era nus che entschevein il
temps da spetga ed essan ani-

vegn a spluntar in di era tier nus.
«Uarda, jeu stun avon porta e
spluntel», sentenzia ord la palenta-
da 3, 20. Lein era menziunar ina
sentenzia ord l’Engiadina che di:
«Il vegl va encunter alla mort, e la
mort va encunter al giuven.»

Sogn Marc dat a nus egl evange-
li da dumengia in cussegl dad

aur: «Vigilei! El duei buc anflar
vus durmend cura ch’el tuorna.»
Cugl advent entscheiva in niev
onn liturgic e mintgin da nus
 stuess repeter: «Incipit vita nova»,
uss entscheiva era per mei ina veta
nova ed jeu stuess suandar ils
plaids dad aur da sogn Augustin.
«Veglia cul cor, cun la cardien -
tscha e la speronza, cun la carezia

In’artista da Glion ha gudagnà il Cristal da Pro Infirmis 2014
■ Cun la surdada dal Cristal da Pro In-
firmis da quest onn vul Pro Infirmis te -
gnair quint dal patratg d’integrar en
nossa societad umans cun impedi-
ments. Artistas ed artists cun u senza
impediments han gì la chaschun
d’inoltrar objects d’art en il rom dad
in’exposiziun communabla davart il
tema «Nus n’ans laschain betg impe-
dir». Sandra Palaia-Moor da Glion ha
persvadì la giuria cun ses maletg ex-
pressiv. 38 objects d’art da gruppas e da
persunas singulas èn vegnids inoltrads
per la concurrenza d’art ed exponids du-
rant in mais en il center da furmaziun per

la sanadad ed ils fatgs socials (cfss) a Cui-
ra. Las ovras zunt differentas han illustrà
fitg bain las diversas modas da s’exprimer
da las artistas e dals artists. 

Per la premiaziun da l’indeschavel
Cristal da Pro Infirmis han ins pudì en-
gaschar ina giuria cun persunalitads da
l’economia, da la politica, d’organisa -
ziuns spezialisadas e da la scena d’art. La
giuria ha gì l’incumbensa difficila da
tscherner differents objects e da valitar la
creativitad, l’expressivitad e la relaziun
cun il tema «Nus n’ans laschain betg im-
pedir». En il center da la valitaziun èn
stads ils objects d’art e betg las artistas ed

ils artists. I n’ha giugà nagina rolla sche-
bain las artistas ed ils artists han in im-
pediment u betg. Pir a chaschun da la
surdada dals premis èn sa preschentads
las artistas ed ils artists ensemen cun lur
objects.

La pli gronda impressiun ha fatg a la
giuria la tempera da Sandra Palaia-Moor
cun il titel «WEG vom PC, HIN zur
PERSON.» Ella ha survegnì il Cristal
grond ed uschia il premi principal da
1200 francs. Il segund plaz ed 800 francs
èn ids a Manuela Dorsa da Samedan e sia
installaziun «La poesia della differenza».
Il terz premi, ch’è dotà cun 500 francs,

ha la giuria surdà a la sculptura realisada
communablamain dals assistents e
clients dal center dal di Arche Nova a
Landquart.

En il senn da la renconuschientscha
per la lavur creativa fitg variada repre-
schentan ils objects victurs tut las ovras
inoltradas.

Las ovras premiadas vegnan exponi-
das a partir dal 1. da december 2014 fin
l’entschatta da schaner en il center per se-
niors Rigahaus a Cuira e suenter en la
Casa Depuoz a Trun. Singuls objects
d’art èn venals.

Pro Infirmis Grischun

La confederaziun vul dar in bun exempel
Ils manaschis da la confederaziun vulan spargnar energia 

■ (sda/anr) Ina da las finamiras aregu-
ard la strategia d’energia è da sminuir
il consum d’energia. L’administraziun
ed ils manaschis da la confederaziun
sco la viafier federala duain ir cun bun
exempel ordavant. Els han suttascrit ier
ina decleraziun ensemen cun la ministra
d’energia Doris Leuthard.

La decleraziun cuntegna l’intenziun
d’augmentar l’effizienza d’energia fin il
2020 per 25 pertschient cumpareglià
cun il stan da 2006. Mesiras datti tranter
auter en ils bajetgs: Ins vul duvrar be pli
glischs effizientas. Era pertutgant mobi-
litad datti potezial da spargnar. Collavu-
raturs duain pudair lavurar dapli a chasa
e survegnir impuls da nizegiar il traffic
public.

Sper Leuthard han era suttascrit ils
schefs da la viafier federala, da la posta,
da la swisscom, da skyguide ed il presi-
dent da la scola politecnica federala. En-
semen consummeschan quests mana-
schis radund 2 pertschient da l’energia
che vegn duvrada en Svizra.

La viafier federala aveva gia gì com-
munitgà ch’ella veglia laschar ir ils trens
mo pli cun current ord fontaunas rege-
nerablas e duvrar negina energia atomara
pli. Ins vul guidar en l’avegnir ils trens a
moda pli spargnusa, cun vaguns pli effi-
zients ed uschia duvrar en tut 600 uras
gigawatt pli pauc - quai fa ora in tschin-
tgavel dal consum annual ch’ins calcule-
scha per il 2025.

La posta ha en senn da spargnar ener-
gia cun duvrar auters vehichels sco rud-
laders electronics. Plinavant vulan ins

planisar meglier las rutas dals postins. La
swisscom spetga ina meglra bilantscha

d’energia cun il nov center da datas a
Bern-Wankdorf.

Ensemen cun cussegliera federala Doris Leuthard han differents manaschis da la conferderaziun suttascrit ina decleraziun da spargnar
energia. keystone

